
Аннотация: Мақолада ўргимчаккананинг малина ўсимлигига зарар 

келтириш хусусиятларига тўхталган. 

КИРИШ 

 Ўргимчаккана (Tetranychis urticae Koch) ҳаммахўр зараркунанда 

ҳисобланиб, у жуда кўп ўсимлик турларида зараркунандалик қилади.Шу 

давргача ғўзадаги зарари хақида сўз юритилган бўлса, кейинги беш йилликда 

иқлим ва об-хавонинг ўзгариши туфайли реза мевалардан малина ўсимлигида 

кучли зарар келтириши иккинчи хосил кўп худудларда терилмаслиги,бу холат 

малина нархини август-сентябр ойларида кескин кўтарилишига сабаб 

бўлаётганини кузатиш мумкин. Ушбу сохани ўрганиш жараёнига бир қатор 

тадқиқотлар олиб борилган. [1, 2, 3, 4, 5, 6, 7, 8, 13, 14, 17, 24]. 

Малина ўсимлик туплари ўргимчакканадан қаттиқ зарарлаши натижасида 

барглар деформацияга учраб,ранги ўзгариб сарғайиб тўкилиб, кейинчалик 

қуриб қолмоқда. Ўргимчаккана эрта тушганда 1чи ҳосилни 50 % га яқини нобуд 

бўлиши мумкин.Ўргимчаккананинг урғочи зотлари иссиқхоналар, парникларда 

ўсимлик қолдиқларида якка-якка ҳолда ёки тўп-тўп бўлиб қишлайди. Улар 

совуққа ва намликка чидамли бўлади. [9, 10] 

Материал ва методика. Ўргимчакканага қарши ҳозирги даврда 

агротехник, кимёвий ва биологик усуллардан иборат комплекс кураш чоралари 

тавсия этилган. Жумладан,малина ўсимлигини эски, 2 йилги новдаларини 

қирқиб майдондан ташқарига олиб чиқиш, кимёвий дориларни алмаштириб 

даврий сепиш, майдонда фойдали хашарот турлари миқдорини кузатиш. 

 Бироқ, ўргимчакканани кимёвий воситаларга чидамлилиги йил сайин 

ортиб бормоқда. Кимёвий курашда дориларни қўллаш меъёрларни ошириб 

бориш эса фойдали хашаротларни хам қирилишига, атроф мухитни 

заҳарланишига, ахоли саломатлигига салбий таъсир кўрсатмоқда. [11, 12]  

Юқоридагиларни инобатга олиб биз ўргимчакканани дала шароитида, 

малина ўсимлигида ривожланиш хусусиятларни ўрганишни ўз олдимизга 

мақсад қилиб қўйдик. Олинган илмий изланишлар натижалари кейинги 

йилларда малина ўсимлигига ўргимчаккана зарарини ошиб бораётганлигини 

кўрсатади.  

Олиб борилган тажрибаларда малина кўчатларини ўргимчаккана билан 

зарарланиши март ойидан, ўсимлик танасида куртаклар бўртиши билан 

бошланиши аниқланди. Кузатувларимизга кўра бахорда(март ойининг биринчи 

ўн кунилигида) эгатларда қолган чириндилар остидан 3-4 та ўргимчаккана 

топилди. [15, 16, 18] 

Унинг миқдорини ошиб бориши июнни ўрталарига қадар давом этиб, бу 

даврда малинанинг ўсув нуқтасидаги ёш баргларда, гул ва етилмаган меваларда 

ўргимчак ипларини кузатиш мумкин. 1та тўр ичида ўргимчаккана сони 45-50 га 

қадар боради. Шундан кейин ўргимчаккана миқдори куз охиригача камайиб 

борди. [19, 20, 21] 

1м2 сатхдаги ўргимчакканалар миқдори. Апрел(5-6) Май(10-25) Июн(30-45) 

Июл(50-60) 

Ўргимчаккананинг очиқ далада экилган малина ўсимлигидаги 

ривожланиш динамикаси. Март ойининг учинчи декадаси фойдали 

хашаротлардан хонқизи, апрель ойининг биринчи декадасидан 

бошлаб,олтинкўзни учратиш мумкин. Бу фойдали хашаротлар ўсимликларда 

яшовчи ўргимчаккана билан озиқланиб унинг миқдорини камайишига олиб 

келсада, кимёвий ишловсиз хосилни сақлаб бўлмайди. [22, 23] 

Шундай қилиб, малина ўсимлигининг ўргимчаккана билан зарарланиши 

унинг бутун вегетацияси давомида бўлади. Ўргимчаккананинг миқдори 

дастлабки даврда1 та баргда3-4 тани ташкил этган бўлса, унинг энг кўп 

миқдори июнь ойининг ўрталарига тўғри келиб, бу даврда битта баргда 45-50 та 

донагача ўргимчаккана кузатилди. Бу даврда ўргимчаккана далаларда тўлиқ 

авлод бериб ривожланади ва бир авлоднинг ривожланиш даври хаво 

ҳароратининг қуруқ иссиқ бўлиши, суғоришдаги даврийликни ўзгариши ҳамда 

ўсимликнинг ҳолатидан келиб чиқиб 14-15 кундан 19-20 кунгача давом 

этди.Ўсимлик танасида намликни камайиши зараркунандалар билан кучлироқ 

зарарланишига олиб келади.Малина ўсимлиги остидан чиққан ёш нихолчалар 

кучли зарарланишдагина қурийди, кучсиз зарарланишда улар ўсишда давом 

етади. Бундан ташқари очиқ жойдаги ўсимликлар ўргимчаккана билан кучли 

зарарланса, дарахтлар остидаги ўсимликлар кам зарар кўради. Малина 

ўсимлигида ўргимчакканани зарарлилик коэффиценти ва иқтисодий ҳавфлилик 

чегара мезонини ўргандик. Назорат учун 100 туп ўсимлик олинди, 

ўргимчаккананинг ўсимлик ўсиш нуқталаридаги барг юзасидаги жойлашуви 4 

балли шкала асосида ҳисоб этилди. Экин майдонига кимёвий ишлов берилди, 

лекин назорат вариантидаги ўсимликлар табиий холатда ўрганилди. Ҳар бир 

вариантда зарарланиш даражалари ўрганилди. 

 1-жадвал.  

Малина ўсимлигининг ўргимчаккана билан зарарланишини балл 

кўрсаткичи. 

Ўсимлик 

юзасида 

жойлашуви, 

балл ҳисобида 

1 2 3 4 

Ўсимлик 

Тупроқда 2-

3тадан қизил 

рангли 

ўргимчаккана 

Баргалрнинг 

ўзгариши. 

3-6 та 

баргларнинг 

рангини 

ўзгариши 

Ўсимлик 

мевалари тўр 

билан қопланган, 

мевалар 

кичрайган, 

сувсизлашган 

Жадвалдан кўриниб турибдики, малина ўсимлигида ўргимчаккана билан 

зарарланиш 1баллни ташкил этганда 10 туп ўсимликнинг остида 3-4 етук 

ўргимчакканани кўриш мумкин, 2 балл даражасида ўсимлик танасининг учки 

қисмидаги ёш етилган баргларнинг шаклини ўзгариши , барглар 4 ва5 балл 

зарарланганда эса барглардаги ўзгаришларни кўпайиши билан мевалар устини 

ўргимчак ипи хосил қилиб, тўр ичида ёш ўргимчакларни харакатланаётганини 

кўриш мумкин.  

Иқтисодий хавфлилик чегара мезони эса 4-баллда кузатилади, бу даврда 

кимёвий дорилаш хам самарасиз хисобланади.Лекин иккинчи хосил сақланиб 

қолади..  

Хулоса қилиб айтганда, ўсимликни ўргимчаккана билан зарарланиши май 

ойидан июл ойигача хар уч кунда терилиши керак бўлган хосил 1-хафтада бир 

марта, кузги хосил 10 кунда бир марта терилиши, меваларини майда сувсиз 

бўлиши, малина тупларидан териб олинган хосил грамми камлиги, дехқонларни 

иқтисодий зарар кўришига сабаб бўлади. 

